
A Thuismitheoirí, 

Ta súil agam go bhfuil gach duine agaibh ag coinneáil go maith. Ba mhaith liom teagmháil a 

choinneáil libh ionas go dtig liom sibhse a chur ar an eolas maidir leis an obair atá ar siúl 

againn agus muid ag ullmhú le haghaidh filleadh ar scoil don athoscailt ar an 1ú/9/20. 

Ar dtús báire, bhí cruinniú Boird againn ag deireadh Mhí an Mheithimh. Le linn na cruinnithe 

sin, rinne muid athbhreithniú ar chuid de na polasaithe scoile a bhaineann leis an bplean 

athoscailte.  

Le goirid, d’iarr an Roinn Oideachais agus Scileanna ar gach scoil sa tír Plean Freagartha 

Scoile, (P.F.S.) a chur le chéile le cuidiú leis an scoil a oscladh go sábháilte agus go 

dtabharfar aghaidh ar gach réamhchúram agus saincheisteanna sábháilteachta is gá agus go 

gcuirfear i bhfeidhm iad 

Is é an rud atá socraithe againn ná plean a chur le chéile bunaithe ar an treoir a fhaigheann 

múid ón Feidhmeannach na Séiribhíse Sláinte. (F.S.S./H.S.E.) agus an Roinn Oideachais agus 

Scileanna. Tá dréacht-phlean curtha amach acu ag gach scoil. Tá muid ábalta an plean seo a 

úsáid agus muid ag cur ár bPlean Freagartha Scoile le chéile do Scoil Oilibhéir Pluincéid 

Naofa, Rann na Feirsde. 

Chuir Seán Ó Foghlú, Ard-Rúnaí na Roinne, litir amach le goirid, ag míniú cineál plean 

ginearálta a bhí siad chun a bheith ag obair air. Luaigh sé cúpla rud tábhachtach máidir le 

oiliúint ionductaithe a bheidh ag tarlú do mhúinteoirí, do thuismitheoirí agus do pháistí sular 

dtagann muid ar ais ar scoil. 

Tá an scoil ag cur a Phlean Freagartha Scoile le chéile faoi láthair agus tá súil agam go 

mbeidh sé réidh roimh deireadh na míosa seo ionas go dtig leis an Bord Bainistíochta teacht 

le chéile agus é a phlé. Ar an ndrochuair, tá an scéal ag athrú ó lá go lá maidir leis an t-eolas 

ata ag teacht chugainn ón Roinn agus ón F.S.S. agus tá orainn plean á dhearadh bunaithe ar 

scaradh sóisialta nó fadú fisiceach de dhá mheadar agus de mheadar amháin araon. Caithfidh 

muid a bheith réidh fosta má thagann an dara tonn den víreas seo agus an fhéidearthacht go 

ndúnfaí an scoil arís. Le cuidiú Dé ní tharlóidh sé sin ach ní mór dúinn a bheith reidh.  

Ba bhreá liom na pleananna uilig, chomh maith lenár bPlean Freagartha Scoile a bheith 

foilsithe ar shuíomh na scoile ar www.snrannnafeirsde.com faoin táb, ‘Eolas do 

Thuismitheoirí’ chomh luath agus is féidir liom ionas go mbeidh sibh ábalta bhur gcuid 

socrucháin féin a dhéanamh. Tá a fhios agam nach mbeidh sé furast do gach duine agus tá mé 

ag súil go mbeidh muid ábalta oibriú le chéile ar mhaithe na scoile le linn na tréimhse 

dúshlánach seo. 

Déanfaidh mé gach aon iarracht sibhse a choinneáil ar an eolas fá treoir nó bearta ar bith a 

thagann ón Roinn Oideachais fríd suíomh na scoile. Coinnigí sibh féin slán sábháilte. 

Le gach dea-ghuí, 

Máistir Pól. 


